Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

«Ոստիկանության մասին» Հայաստանի Հանրապետության օրենքում լրացում կատարելու մասին

Հոդված 1. «Ոստիկանության մասին» Հայաստանի Հանրապետության 2001թ.-ի ապրիլի 16-ի ՀՕ-177 օրենքի 12 հոդվածի 2-րդ պարբերությունը դարձնել 3-րդ պարբերություն, և հոդվածը լրացնել հետևյալ խմբագրությամբ 2-րդ պարբերությամբ. 

«2. Համայնքի ղեկավարը, օրենքով իրեն վերապահված լիազորությունների իրականացումն ապահովելու համար, համայնքի վարչական տարածքում գործող ոստիկանության ստորաբաժանումից կարող է օրենքով սահմանված կարգով պահանջել համապատասխան աջակցություն, որը ենթակա է պարտադիր կատարման:

3. Հասարակական կարգի պահպանությունն ապահովելիս ոստիկանության ծառայողները պարտավոր են կրել սահմանված ձևի համազգեստ, որի վրա տեսանելի մասում փակցվում են ոստիկանության ծառայողին անձնապես նույնականացնելու հնարավորություն տվող տարբերանշաններ:»:    

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հիմնավորում

«Ոստիկանության մասին» Հայաստանի Հանրապետության օրենքում լրացում կատարելու անհրաժեշտության

Իրավական ակտի ընդունման անհրաժեշտությունը

«Ոստիկանության մասին» Հայաստանի Հանրապետության 2001թ.-ի ապրիլի 16-ի  ՀՕ-177 օրենքում լրացում կատարելու անհրաժեշտությունը պայմանավորված է նրանով, որ «Տեղական ինքնակառավարման մասին» Հայաստանի Հանրապետության նոր խմբագրությամբ օրենքում համայնքի ղեկավարին տրվում է հնարավորություն օրենքով իրեն վերապահված լիազորությունների իրականացումն ապահովելու համար, համայնքի վարչական տարածքում գործող ոստիկանության ստորաբաժանումից օրենքով սահմանված կարգով պահանջել համապատասխան աջակցություն, որը ենթակա է պարտադիր կատարման:

Քանի որ ոստիկանության պարտականությունները և իրավունքները սահմանող հիմնական օրենքը «Ոստիկանության մասին» Հայաստանի Հանրապետության օրենքն է, ուստի անհրաժեշտություն է առաջացել լրացում կատարել այդ օրենքում:
